
《中阿含經》卷46

〈心品〉．《禪經》第五

（大正1，713c22-71b11） 
經176【禪經】

解經
[1]《法界聖凡水陸大齋法輪寶懺》卷2(卍續藏X74，960a14 // Z 2B：2，439c8 // R129，878a8)：「五、《行禪經》：衰、盛，知、不知，成四料簡。」
[2]《佛光阿含藏‧中阿含(三)》，p.1575，n.2：

本經敘說世尊告諸比丘有四種行禪者：(一)熾盛而謂衰退，(二)衰退而謂熾盛，(三)衰退而知衰退，(四)熾盛則知熾盛。
[3]《正覺大藏經‧中阿含(一)》，p.75。
  世尊告諸比丘有四種行禪者：（1）熾盛而謂衰退，(2)衰退而謂熾盛，(3)衰退而知衰退，(四)熾盛則知熾盛如真。
壹、序
我聞如是：一時，佛遊舍衛國，在勝林給孤獨園。
貳、四種行禪者
爾時，世尊告諸比丘：「世間真實有四種行禪者。云何為四？〔1〕或有行禪者熾盛而謂衰退，〔2〕或有行禪者衰退而謂熾盛，〔3〕或有行禪者衰退則知衰退如真，〔4〕或有行禪者熾盛則知熾盛如真。
一、熾盛而謂衰退
云何行禪者熾盛而謂衰退？
（一）從「初禪」趣向「二禪」，因不知是勝進而退失
彼行禪者離欲、離惡不善之法，有覺、有觀，離生喜、樂，得初禪成就遊。
彼心修習正思，(713c)則從初禪趣第二禪，是勝息寂
。
彼行禪者便作是念：「我心離本相，更趣餘處，失初禪，滅定也。」

彼行禪者不知如真：「我心修習正思，快樂息寂，則從初禪趣第二禪，是勝息寂。」

彼不知如真已，於如退轉，意便失定，如是行禪者熾盛而謂衰退。

（二）從「二禪」趣向「三禪」，因不知是勝進而退失
復次，行禪者覺、觀已息，內靜
、一心，無覺、無觀，定生喜、樂，得第二
禪成就遊。
彼心修習正思，從第二禪趣第三禪，是勝息寂。
彼行禪者便作是念：「我心離本相，更趣餘處，失第二禪，滅定也。」

彼行禪者不知如真：「我心修習正思，快樂息寂，從第二禪趣第三禪，是勝息
寂。」

彼不知如真已，於如退轉，意便失定，如是行
禪者熾盛而謂衰退。
（三）從「三禪」趣向「四禪」，因不知是勝進而退失
復次，行禪者離於喜欲，捨無求遊，正念正智而身覺樂，謂聖所說、聖所捨，念樂住定
，得第三禪成就遊。
彼心修習正思，從第三禪趣第四禪，是勝息寂。
彼行禪者便作是念：「我心離本相，更趣餘處，失第三禪，滅定也。」

彼行禪者不知如真：「我心修習正思，快樂息寂，從第三禪趣第四禪，是勝息寂。」

彼不知如真已，於如退轉，意便失定，如是行禪者熾盛而謂衰退。
（四）從「四禪」趣向「無量空處」，因不知是勝進而退失
復次，行禪者樂滅、苦滅，喜、憂本已滅，不苦不樂，捨念清淨，得第四禪成就遊。
彼心修習正思，從第四禪趣無量空處，是勝息寂。
彼行禪者便作是念：「我心離本相，更趣餘處，失第四禪，滅定也。」

彼行禪者不知如真：「我心修習正思，快樂息寂，從第四禪趣無量空處，是勝息寂。」

彼不知如真已，於如退轉，意便失定，如是（714a）行禪者熾盛而謂衰退。
（五）從「空無邊處」趣向「識無邊處」，因不知是勝進而退失
復次，行禪者度一切色想，滅有對
想，不念若干想，無量空，是無量空處成就遊。
彼心修習正思，從無量空處趣無量識處，是勝息寂。
彼行禪者便作是念：「我心離本相，更趣餘處，失無量空處，滅定也。」

彼行禪者不知如真：「我心修習正思，快樂息寂，從無量空處趣無量識處，是勝息寂。」

彼不知如真已，於如退轉，意便失定，如是行禪者熾盛而謂衰退。
（六）從「識無邊處」趣向「無所有處」，因不知是勝進而退失
復次，行禪者度一切無量空處，無量識，是無量識處成就遊。
彼心修習正思，從
無量識處趣無所有處，是勝息寂。
彼行禪者便作是念：「我心離本相，更趣餘處，失無量識處，滅定也。」

彼行禪者不知如真：「我心修習正思，快樂息寂，從無量識處趣無所有處，是
勝息寂。」

彼不知如真已，於如退轉，意便失定，如是行禪者熾盛而謂衰退。
（七）從「無所有處」趣向「非想非非想處」，因不知是勝進而退失
復次，行禪者度一切無量識處，無所有，是無所有處成就遊。
彼心修習正思，從無所有處趣非有想非無想處，是勝息寂。
彼行禪者便作是念：「我心離本相，更趣餘處，失無所有處，滅定也。」

彼行禪者不知如真：「我心修習正思，快樂息寂，從無所有處趣非有想非無想處，是勝息寂。」
彼不知如真已，於如退轉，意便失定，如是行禪者熾盛而謂衰退。
二、衰退而謂熾盛
云何行禪者衰退而謂熾盛？
（一）從初禪以餘小想，欲入第二禪而失定
彼行禪者離欲、離惡不善之法，有覺、有觀，離生喜、樂，得初禪成就遊。
彼思餘小想，修習第二禪道。
彼行禪者便作是念：「我心修習正思，快樂息寂，則從初禪趣第二禪，（714c）是勝息寂。」

彼行禪者不知如真：「寧可思厭相應想
入初禪，不應思餘小想入第二禪。」

彼不知如真已，不覺彼心而便失定，如是行禪者衰退而謂熾盛。
（二）從二禪以餘小想，欲入第三禪而失定
復次，行禪者覺、觀已息，內*靜、一心，無覺、無觀，定生喜、樂，得第二禪成就遊。
彼思餘小想，修習第三禪道。
彼行禪者便作是念：「我心修習正思，快樂息寂，從第二禪趣第三禪，是勝息寂。」

彼行禪者不知如真：「寧可思厭相應*想入第二禪，不應思餘小想入第三禪。」

彼不知如真已，不覺彼心而便失定，如是行禪者衰退而謂熾盛。
（三）從三禪以餘小想，欲入第四禪而失定
復次，行禪者離於喜欲，捨無求遊，正念正智而身覺樂，謂聖所說、聖所捨，念樂住*定，得第三禪成就遊。
彼思餘小想，修習第四禪道。
彼行禪者便作是念：「我心修習正思，快樂息寂，從第三禪趣
第四禪，是勝息寂。」
彼行禪者不知如真：「寧可思厭相應想入第三禪，不應思餘小想入第四禪。」
彼不知如真已，不覺彼心而便失定，如是行禪者衰退而謂熾盛。
（四）從四禪以餘小想，欲入無量空處而失定
復次，行禪者樂滅、苦滅，喜、憂本已滅，不苦不樂、捨、念、清淨，得第四禪成就遊。
彼思餘小想，修習無量空處道。
彼行禪者便作是念：「我心修習正思，快樂息寂，從第四禪趣無量空處，是勝息寂。」
彼行禪者不知如真：「寧可思厭相應想入第四禪，不應思餘小想入無量空處。」彼不知如真已，不覺彼心而便失定，如是行禪者衰退而謂熾盛。
（五）從無量空處以餘小想，欲入無量識處而失定
復次，行禪者度一切色想，滅有*對想，不念若干想，無（715a）量空，是無量空處成就遊。
彼思餘小想，修習無量識處道。
彼行禪者便作是念：「我心修習正思，快樂息寂，從無量空處趣無量識處，是勝息寂。」
彼行禪者不知如真：「寧可思厭相應想入無量空處，不應思餘小想入無量識處。」彼不知如真已，不覺彼心而便失定，如是行禪者衰退而謂熾盛。
（六）從無量識處以餘小想，欲入無所有處而失定
復次，行禪者度一切無量空處，無量識處，是無量識處成就遊。
彼思餘小想，修習無所有處道。
彼行禪者便作是念：「我心修習正思，快樂息寂，從無量識處趣至無所有處，是勝息寂。」
彼行禪者不知如真：「寧可思厭相應想入無量識處，不應思餘小想入無所有處。」彼不知如真已，不覺彼心而便失定，如是行禪者衰退而謂熾盛。
（七）從無所有處以餘小想，欲入非有想非無想處而失定
復次，行禪者度一切無量識處，無所有，是無所有處成就遊。彼思餘小想，修習非有想非無想處道。
彼行禪者便作是念：「我心修習正思，快樂息寂，從無所有處趣非有想非無想處，是勝息寂。」
彼行禪者不知如真：「寧可思厭相應想入無所有處，不應思餘小想入非有想非無想處。」
彼不知如真已，不覺
彼心而便失定，如是行禪者衰退而謂熾盛。
三、衰退則知衰退
云何行禪者衰退則知衰退如真？
（一）心離本相，向於別處，退失「非有想非無想處」而如實了知

彼行禪者所行、所相
、所標，度一切無所有處，非有想非無想，是非有想非無想處成就遊。
彼不受此行，不念此*相、標，唯行無所有處相應念想本退具。
彼行禪者便作是念：「我心離本相，更趣餘處，失非有想非無想處，滅定也。」彼知如真已，於如不退，意不失定，如是行禪者衰退則知衰退如真。
（二）心離本相，而向於別處，退失「無所有處」而如實了知

復次，行禪者所行、所相、所標，度一切無量識處，無所有，是無所有處成就遊。
彼不受此行，不念此相、標，唯行無量識處相應念想本退具
。
彼行禪者便作是念：「我心離本相，更趣餘處，失無所有處，滅定也。」

彼知如真已，於如不（715b）退，意不失定，如是行禪者衰退則知衰退如真。
（三）心離本相，向於別處，退失「識無邊處」而如實了知

復次，行禪者所行、所相、所標，度一切無量空處，無量識，是無量識處成就遊。
彼不受此行，不念此相、標，唯行無量空處相應念想本退具。
彼行禪者便作是念：「我心離本相，更趣餘處，失識無邊處
，滅定也。」

彼知如真已，於如不退，意不失定，如是行禪者衰退則知衰退如真。
（四）心離本相，向於別處，退失「空無邊處」而如實了知
復次，行禪者所行、所相、所標，度一切色想，滅有*對想，不念若干想，無量空，是無量空處成就遊。
彼不受此行，不念此相、標，唯行色樂相應念想本退具。
彼行禪者便作是念：「我心離本相，更趣餘處，失無量空處，滅定也。」

彼知如真已，於如不退，意不失定，如是行禪者衰退則知衰退如真。
（五）心離本相，向於別處，退失「四禪」而如實了知
復次，行禪者所行、所相、所標，樂滅、苦滅，喜、憂本已滅，不苦
不樂，捨、念清淨，得第四禪成就遊。
彼不受此行，不念此相、標，唯行第三禪相應念想本退具。
彼行禪者便作是念：「我心離本相，更趣餘處，失第四禪，滅定也。」

彼知如真已，於如不退，意不失定，如是行禪者衰退則知衰退如真。
（六）心離本相，向於別處，退失「三禪」而如實了知
復次，行禪者所行、所相、所標，離於喜欲，捨無求遊，正念正智而身覺樂，謂聖所說、聖所捨（715c），念樂住*定，得第三禪成就遊。
彼不受此行，不念此相、標，唯行第二禪相應念想本退具。
彼行禪者便作是念：「我心離本相，更趣餘處，失第三禪，滅定也。」

彼知如真已，於如不退，意不失定，如是行禪者衰退則知衰退如真。
（七）心離本相，向於別處，退失「二禪」而如實了知
復次，行禪者所行、所相、所標，覺、觀已息，內*靜、一心，無覺、無觀，定生喜、樂，得第二禪成就遊。
彼不受此行，不念此相、標，唯行初禪相應念想本退具。
彼行禪者便作是念：「我心離本相，更趣餘處，失第二禪，滅定也。」

彼知如真已，於如不退，意不失定，如是行禪者衰退則知衰退如真。
（八）心離本相，而向於別處，退失「初禪」而如實了知
復此，行禪者所行、所相、所標，離欲、離
惡不善之法，有覺、有觀，離生喜、樂，得初禪成就遊。
彼不受此行，不念此相、標，唯行欲樂相應念想本退具。
彼行禪者便作是念：「我心離本相，更趣餘處，失初禪，滅定也。」

彼知如真已，於如不退，意不失定，如是行禪者衰退則知衰退如真。
四、熾盛則知熾盛
云何行禪者熾盛則知熾盛如真？
（一）從「初禪」趣向「二禪」，得到更殊勝的寂靜而如實了知

彼行禪者離欲、離惡不善之法，有覺、有觀，離生喜、樂，得初禪成就遊。
彼心修習正思，快樂息寂，則從初禪趣第二禪，是勝息寂。
彼行禪者便作是念：「我心修習正思，快樂息寂，則從初禪趣第二禪，是勝息寂。」

彼知如真已，便覺彼心而不失定，如
是行禪者熾盛則知熾盛如真。
（二）從「二禪」趣向「三禪」，得到更殊勝的寂靜而如實了知
復次，行禪者覺、觀已息，內*靜、一心，無覺、無觀，定生喜、樂，得第二禪成就遊。
彼心修習正思，快樂息寂，從第二禪趣第三禪，是勝息寂。
彼行禪者便作是念：「（716a）我心修習正思，快樂息寂，從第二禪趣第三禪，是勝息寂。」

彼知如真已，便覺彼心而不失定，如是行禪者熾盛則知熾盛如真。
（三）從「三禪」趣向「四禪」，得到更殊勝的寂靜而如實了知
復次，行禪者離於喜欲，捨無求遊，正念正智而身覺樂，謂聖所說、聖所捨，念樂住*定，得第三禪成就遊。
彼心修習正思，快樂息寂，從第三禪趣第四禪，是勝息寂。
彼行禪者便作是念：「我心修習正思，快樂息寂，從第三禪趣第四禪，是勝息寂。」

彼知如真已，便覺彼心而不失定，如是行禪者熾盛則知熾盛如真。
（四）從「四禪」趣向「空無邊處」，得到更殊勝的寂靜而如實了知
復次，行禪者樂滅、苦滅，喜、憂本已滅，不苦不樂，捨、念清淨，得第四禪成就遊。
彼心修習正思，快樂息寂，從第四禪趣無量空處，是勝息寂。
彼行禪者便作是念：「我心修習正思，快樂息寂，從第四禪趣無量空處，是勝息寂。」

彼知如真已，便覺彼心而不失定，如是行禪者熾盛則知熾盛如真。
（五）從「空無邊處」趣向「識無邊處」，得到更殊勝的寂靜而如實了知
復次，行禪者度一切色想，滅有*對想，不念若干想，無量空，是無量空處成就遊。
彼心修習正思，快樂息寂，從無量空處趣無量識處，是勝息寂。
彼行禪者便作是念：「我心修習正思，快樂息寂，從無量空處趣無量識處，是勝息寂。」

彼知如真已，便覺彼心而不失定，如是行禪者熾盛則知熾盛如真。
（六）從「識無邊處」趣向「無所有處」，得到更殊勝的寂靜而如實了知
復次，行禪者度一切無量空處，無量識，是無量識處成就遊。
彼心修習正思，快樂息寂，從無量識處趣無所有處，是勝息寂。
彼行禪者便作是念：「我心修習正思，快樂息寂，從無量識處趣無所有處，是勝息寂。」

彼知如真（716b）已，便覺彼心而不失定，如是行禪者熾盛則知熾盛如真。
（七）從「無所有處」趣向「非有想非無想處」，得到更殊勝的寂靜而如實了知
復次，行禪者度一切無量識處，無所有，是無所有處成就遊。
彼心修習正思，快樂息寂，從無所有處趣非有想非無想處，是勝息寂。
彼
行禪者便作是念：「我心修習正思，快樂息寂，從無所有處趣非有想非無想處，是勝息寂。」
彼知如真已，便覺彼心而不失定，如是行禪者熾盛則知熾盛如真。
參、總結
世間實
有是四種行禪者，因此故說。
☆佛說如是，彼諸比丘聞佛所說，歡喜奉行！
　
【漢譯經論對照】

《瑜伽師地論》卷13 (大正30，342b5-c11) 

復次，如《分別靜慮經》言：「有靜慮者，即於興等，謂之為衰，乃至廣說。」

此中四轉，當知二時顛倒，謂於三摩地，若退墮時、若勝進時，趣退及退，俱名為衰；趣勝進道及與勝進，俱名為興。
◎云何應知於三摩地進時顛倒？彼謂我今退失離生喜樂，我今退失勝三摩地。謂靜慮者，勤修習故，心趣寂靜、隨捨行故，從初靜慮入於第二靜慮近分，然於此事不善了知，於此位中初靜慮地喜樂已過，第二靜慮地中所有喜樂猶未能得，便作是念：「於今退失離生喜樂。」遂還從彼，退攝其心。當知如是修靜慮者，其心顛倒。
◎云何應知於三摩地退時顛倒？謂如有一，得初靜慮，為涅槃故，積集資糧，彼於涅槃已得所修資糧圓滿；由此因緣，或由功用，或復任運，起如是想作意現前。由如是想作意故，於諸色中乃至識中，了知如病乃至無我。由如是想作意故，從此無間，因世間定所生喜樂不復現行，便作是念：「我今退失定生利益及所依止。」遂還從彼，退攝其心。如是當知修靜慮者，於三摩地退失顛倒。
◎云何當知於三摩地退失無倒？
（1）謂如有一，得初靜慮，便生喜足，不求上進，唯起愛味；由起如是欲俱行想作意故，遂便退失，近欲界定，彼於此衰能了是衰，由此因緣，當知無倒。
（2）又由所得靜慮定故，自譽毀他，謂我所得此靜慮定非餘能得，由起如此欲俱行想作意故，所有蓋纏，轉增轉厚，便從定退，彼於此衰能了是衰。
（3）又以所得靜慮諸定，顯示於他，為諸國王及王臣等當供養我。從定起已，尋思此事，由如是欲俱行想作意故，所有蓋纏，轉增轉厚，餘如前說。
如是當知修靜慮者，於三摩地退失無倒。第二無倒，翻初無倒，應知其相。
此二無倒，亦於二時，應知其相。由依如是倒、無倒處，安立四轉。
〈心品〉．《說經》第六
（大正1，716b14-718b16） 
經177【說經】

解經
[1]《法界聖凡水陸大齋法輪寶懺》卷2(卍續藏X74，960a15 // Z 2B：2，439c9 // R129，878a9)：「六、《說經》：八定皆有退、住、進及漏盡。」 
[2]《佛光阿含藏‧中阿含(一)》，p.1587，n.4：

本經敘說世尊告諸比丘，四禪八定中皆有退墮、久住、昇進及漏盡義，修者當知。
[3]《正覺大藏經‧中阿含(一)》，p.75。
   世尊告諸比丘，修四禪八定時有退墮、久住、昇進及漏盡。
壹、序

我聞如是：一時，佛遊拘樓瘦劍磨
瑟曇拘樓都邑。
貳、四禪八定的修習─退、住、昇進及漏盡
爾時，世尊告諸比丘：「我今當為汝等說法，初妙、中妙、竟亦妙，有義有文，具足清淨，顯現梵行，
名四種說經。如四種說經分別其義，諦聽！諦聽！善思念之，我今當說。」
時，諸比丘受教而聽。

參、廣敘─四種分別
佛言：「云何四種說經分別其義？
一、「初禪」

（一）於「初禪」將退失應知
◎若有比丘所行、所*相
、所標，離欲、離惡不善之法，有覺、有觀，離生喜、樂，得初禪成就遊。彼不受此行，不念此相、標，唯行欲樂相應念*想
退轉具。
◎彼比丘應當知：「我生此法，不住、不進，亦復不厭，我生此法而令我退，然我此定不得久住。」彼比丘應如是知。
（二）於「初禪」久住應知
◎復次，比丘所行、所相、所標，離欲、離惡不善之法，有覺、有觀，離生喜、樂，得初禪成就遊。彼受此行，念此相、標，立念如法，令住一意。
◎彼比丘應當知：「（716c）我生此法，不退、不進，亦復不厭，我生此法能令我住
，而我此定必得久住。」彼比丘應如是知。
（三）於「二禪」將成就應知
◎復次，比丘所行、所相、所標，離欲、離惡不善之法，有覺、有觀，離生喜、樂，得初禪成就遊。彼不受此行，不念此相、標，唯行第二禪相應念想昇進具。
◎彼比丘應當知：「我生此法，不退、不住，亦復不厭，我生此法令我昇進，如是不久當得第二禪。」彼比丘應如是知。
（四）於「初禪」將得漏盡應知
◎復次，比丘所行、所相、所標，離欲、離惡不善之法，有覺、有觀，離生喜、樂，得初禪
成就遊。彼不受此行，不念此相、標，唯行滅息相應念想無欲具。
◎彼比丘應當知：「我生此法，不退、不住，亦不昇進，我生此法能令我厭，如是不久當得漏盡。」彼比丘應如是知。
二、「二禪」

（一）於「二禪」將退失應知
◎復次，比丘所行、所相、所標，覺、觀已息，內*靜、一心，無覺、無觀，定生喜、樂，得第二禪成就遊。彼不受此行，不念此相、標，唯行初禪相應念想退轉具。
◎彼比丘應當知：「我生此法，不住、不進，亦復不厭，我生此法而令我退，然我此定不得久住。」彼比丘應如是知。
（二）於「二禪」久住應知
◎復次，比丘所行、所相、所標，覺、觀已息，內*靜、一心，無覺、無觀，定生喜、樂，得第二禪成就遊。彼受此行，念此相、標，立念如法，令住一意。
◎彼比丘應當知：「我生此法，不退、不進，亦復不厭，我生此法能令
我住，而我此定必得久住。」彼比丘應如是知。
（三）於「三禪」將成就應知
◎復次，比丘所行、所相、所標，覺、觀已息，內*靜、一心，無覺、無觀，定生喜、樂，得第二禪成就遊。彼不受此行，不念此相、標，唯行第三禪相應念想昇進具。
◎彼比（717a）丘應當知：「我生此法，不退、不住，亦復不厭。我生此法令我昇進，如是不久當得第三禪。」彼比丘應如是知。
（四）於「二禪」將得漏盡應知
◎復次，比丘所行、所相、所標，覺、觀已息，內*靜、一心，無覺、無觀，定生喜、樂，得第二禪成就遊。彼不受此行，不念此相、標，唯行滅息相應念想無欲具。
◎彼比丘應當知：「我生此法，不退、不住，亦不昇進，我生此法能令我厭，如是不久當得漏盡。」彼比丘應如是知。
三、「三禪」

（一）於「三禪」將退失應知
◎復次，比丘所行、所相、所標，離於喜欲，捨無求遊，正念正智而身覺樂，謂聖所說、聖所捨，念樂住定*，得第三禪成就遊。彼不受此行，不念此相、標，唯行第二禪相應念*想退轉具。
◎彼比丘應當知：「我生此法，不住、不進，亦復不厭，我生此法而令我退，然我此定不得久住。」彼比丘應如是知。
（二）於「三禪」久住應知
◎復次，比丘所行、所相、所標，離於喜欲，捨無求遊，正念正智而身覺樂，謂聖所說、聖所捨，念樂住定*，得第三禪成就遊。彼受此行，念此相、標，立念如法，令住一意。
◎彼比丘應當知：「我生此法，不退、不進，亦復不厭，我生此法能令我住，而我此定必得久住。」彼比丘應如是知。
（三）於「四禪」將成就應知
◎復次，比丘所行、所相、所標，離於喜欲，捨無求遊，正念正智而身覺樂，謂聖所說、聖所捨，念樂住定*，得第三禪成就遊。彼不受此行，不念此相、標，唯行第四禪相應念*想昇進具。
◎彼比丘應當知：「我生此法，不退、不住，亦復不厭，我生此法令我昇進，如是不久當得第四禪。」彼比丘應如是知。
（四）於「三禪」將得漏盡應知
◎復次，比丘所行、所相
、所標，離於喜欲，捨無求
遊，（717b）正念正智而身覺樂，謂聖所說、聖所捨，念樂住*定，得第三禪成就遊。彼不受此行，不念此*相、標，唯行滅息相應念想無欲具。
◎彼比丘應當知：「我生此法，不退、不住，亦不昇進，我生此法能令我厭，如是不久當得漏盡。」彼比丘應如是知。
四、「四禪」

（一）於「四禪」將退失應知
◎復次，比丘所行、所相、所標，樂滅、苦滅，喜、憂本已滅，不苦不樂、捨、念清淨，得第四禪成就遊。彼不受此行，不念此相、標，唯行第三禪相應念*想退轉具。
◎彼比丘應當知：「我生此法，不住、不進，亦復不厭，我生此法而令我退，然我此定不得久住。」彼比丘應如是知。
（二）於「四禪」久住應知
◎復次，比丘所行、所相、所標，樂滅、苦滅，喜、憂本已滅，不苦不樂，捨、念清淨，得第四禪成就遊。彼受此行，念此相、標，立念如法，令住一意。
◎彼比丘應當知：「我生此法，不退、不進，亦復不厭，我生此法能令我住，而我此定必得久住。」彼比丘應如是知。
（三）於「空無邊處」將成就應知
◎復次，比丘所行、所相、所標，樂滅、苦滅，喜、憂本已滅，不苦不樂，捨、念清淨，得第四禪成就遊。彼不受此行，不念此相、標，唯行無量空處相應念想昇進具。
◎彼比丘應當知：「我生此法，不退、不住，亦復不厭，我生此法令我昇進，如是不久當得無量空處。」彼比丘應如是知。
（四）於「四禪」將得漏盡應知
◎復次，比丘所行、所相、所標，樂滅、苦滅，喜、憂本已滅，不苦不樂，捨、念清淨，得第四禪成就遊。彼不受此行，不念此相、標，唯行滅息相應念想無欲具。
◎彼比丘應當知：「我生此法，不退、不住，亦不昇進，我生此法能令我厭，如是不久當得漏盡。」彼比丘應如是（717c）知。
五、「空無邊處」

（一）於「空無邊處」將退失應知
◎復次，比丘所行、所相、所標，度一切色想，滅有*對想，不念若干想，無量空，是無量空處成就遊。彼不受此行，不念此相、標，唯行色樂相應念想退轉具。
◎彼比丘應當知：「我生此法，不住、不進，亦復不厭，我生此法而令我退，然我此定不得久住。」彼比丘應如是知。
（二）於「空無邊處」久住應知
◎復次，比丘所行、所相、所標，度一切色想，滅有*對想，不念若干想，無量空，是無量空處成就遊。彼受此行，念此相、標，立念如法，令住一意。
◎彼比丘應當知：「我生此法，不退、不進，亦復不厭，我生此法能令我住，而我此定必得久住。」彼比丘應如是知。
（三）於「識無邊處」將成就應知
◎復次，比丘所行、所相、所標，度一切色想，滅有*對想，不念若干想，無量空，是無量空處成就遊。彼不受此行，不念此相、標，唯行無量識處相應念想昇進具。
◎彼比丘應當知：「我生此法，不退、不住，亦復不厭，我生此法令我昇進，如是不久當得無量識處。」彼比丘應如是知。
（四）於「空無邊處」將得漏盡應知
◎復次，比丘所行、所相、所標，度一切色想，滅有*對想，不念若干想，無量空，是無量空處成就遊。彼不受此行，不念此相、標，唯行滅息相應念想無欲具。
◎彼比丘應當知：「我生此法，不退、不住，亦不昇進，我生此法能令我厭，如是不久當得漏盡。」彼比丘應如是知。
六、「識無邊處」

（一）於「識無邊處」將退失應知
◎復次，比丘所行、所相、所標，度一切無量空處，無量識，是無量識處成就遊。彼不受此行，不念此[想>相]、標，唯行無量空處相應念想退轉具。
◎彼比丘應當知：「我生此法，不住、不進，亦復不厭，我生此法而令我退，然
我此（718a）定不得久住。」彼比丘應如是知。
（二）於「識無邊處」久住應知
◎復次，比丘所行、所相、所標，度一切無量空處，無量識，是無量識處成就遊。彼受此行，念此相、標，立念如法，令住一意。
◎彼比丘應當知：「我生此法，不退、不進，亦復不厭，我生此法能令我住，而我此定必得久住。」彼比丘應如是知。
（三）於「無所有處」將成就應知
◎復次，比丘所行、所相、所標，度一切無量空處，無量識，是無量識處成就遊。彼不受此行，不念此相
、標，唯行無所有處相應念想昇進具。
◎彼比丘應當知：「我生此法，不退、不住，亦復不厭，我生此法令我昇進，如是不久當得無所有處。」彼比丘應如是知。
（四）於「識無邊處」將得漏盡應知
◎復次，比丘所行、所相、所標，度一切無量空處，無量識，是無量識處成就遊。彼不受此行，不念此相、標，唯行滅息*相應念想無欲具。
◎彼比丘應當知：「我生此法，不退、不住，亦不昇進，我生此法能令我厭，如是不久當得漏盡。」彼比丘應如是知。
七、「無所有處」

（一）於「無所有處」將退失應知　
◎復次，比丘所行、所相、所標，度一切無量識處，無所有，是無所有處成就遊。彼不受此行，不念此相、標，唯行無量識處相應念想退轉具。
◎彼比丘應當知：「我生此法，不住、不進
，亦復不厭，我生此法而令我退，然我此定不得久住。」彼比丘應如是知。
　（二）於「無所有處」久住應知
◎復次，比丘所行、所相、所標，度一切無量識處，無所有，是無所有處成就遊。彼受此行，念此相、標，立念如法，令住一意。
◎彼比丘應當知：「我生此法，不退、不進，亦復不厭，我生此法能令我住，而我此定必得久住。」彼比丘應如是知。
（三）於「非想非非想處」將成就應知
◎復次，比丘所行、所相、所標，（718b）度一切無量識處，無所有，是無所有處成就遊。彼不受此行，不念此相、標，唯行非有想非無想處相應念想昇進具。
◎彼比丘應當知：「我生此法，不退、不住，亦復不厭，我生此法令我昇進，如是不久當得非有想非無想處。」彼比丘應如是知。
（四）於「無所有處」將得漏盡應知
◎復次，比丘所行、所相、所標，度一切無量識處，無所有，是無所有處成就遊。彼不受此行，不念此相、標，唯行厭相應念想無欲具。
◎彼比丘應當知：「我生此法，不退、不住，亦不昇進，我生此法能令我厭，如是，不久當得漏盡。」彼比丘應如是知。
◎有想有知，齊
是得知。
八、「非有想非無想處」

乃至非有想非無想處行餘第一有。

肆、結
行禪比丘者，從是起當為彼說。
☆佛說如是，彼諸比丘聞佛所說，歡喜奉行！

【漢譯經論對照】

《瑜伽師地論》卷13 (大正30，342c12-343a6)

復次，如《分別四撿行定經》中，由四種相，撿行一切三摩地等，謂此等持是順退分，乃至此是順決擇分。
云何撿行？謂此是劣分，此是勝分，此殊勝分，此最勝分，如其次第。
此復云何？
（1）謂修定者，從初靜慮還退出已，於諸靜慮，不復樂入，亦不思惟此行狀相，然欲俱行諸想作意，數數現前，如先所說，從彼起已，隨念愛味。當於爾時，修靜慮者，應自撿行：「我三摩地，今成退劣。」
（2）又修定者，從初靜慮還退出已，得聞隨順此定教法，謂初靜慮諸行狀相，慇懃懇到，善取其相，令所得定堅住不忘。如是隨念順定法故，成順住分。
當於爾時，應自撿行：「我三摩地，已成其勝；我三摩地，已得安住；非退非進，非趣決擇。」
（3）又靜慮者，從初靜慮還退出已，得聞隨順第二靜慮教授之法；既得聞已，第二靜慮道俱行諸想作意，數數現前。
當於爾時，應自撿行：「我三摩地，已成殊勝；非退非住，唯是勝進，非趣決擇。」
（4）又修定者，從初靜慮還退出已，聞苦諦等相相應教法；既得聞已，苦諦等俱行諸想作意，順決擇分數數現前。
彼於爾時，當自撿行：「我三摩地，已成最勝；非退非住，亦非勝進，然趣決擇。」

� 此科判參考編，《佛光大藏經》《阿含藏—中阿含經》。


� 印順導師著《原始佛教聖典之集成》p.255：「《中阿含經》（176）《行禪經》，（177）《說經》，廣敘四禪、四無色定的修習──退、住、昇進，得解脫的差別」p.735；另參見《初期大乘佛教之起源與開展》p.255：「《中阿含經》（176）《行禪經》，（177）《說經》，都廣敘四禪，四無色定的修習──退、住、昇進、得解脫的差別。」


� 《佛光阿含藏‧中阿含(三)》，p.1577，n.4：「『勝息寂』：謂殊勝之安息、寂止。」


� 《瑜伽師地論》卷13：「復次，如《分別靜慮經》言：『有靜慮者，即於興等，謂之為衰，乃至廣說。』此中四轉，當知二時顛倒，謂於三摩地，若退墮時、若勝進時，趣退及退，俱名為衰；趣勝進道及與勝進，俱名為興。」(大正30，342b5-9)。


� 《大正藏》原為：「內靖」；今依宋、元、明、聖本改作「內靜」靖＝靜【宋】【元】【明】【聖】＊(大正1，714d，n.1)。


� 行＝彼【宋】(大正1，714d，n.2)。


� 『空』，宋、元、明三本作『定』(大正1，714a16)，今依據宋、元、明三本改作『定』。 (大正1，714d，n.3)。


� 對＝礙【聖】＊(大正1，714d，n.4)。


� 從＝彼【宋】【元】(大正1，714d，n.5)。


� 想＝相【聖】＊(大正1，714d，n.6)。


� 趣＝起【聖】(大正1，714d，n.8)。


� 不覺＝覺不【聖】(大正1，715d，n.1)。


� 相＝想【元】【明】＊(大正1，715d，n.2)。


� 《佛光阿含藏‧中阿含(三)》，p.1581，n.3：「『退具』，麗本作『所行』，今依據明本改作『退具』」；所行＝退具【明】(大正1，715d，n.3)。


� 《大正藏》原作「無量空處」，今改成「識無邊處」。


� 苦＝喜【明】(大正1，715d，n.4)。


� 〔離〕－【宋】【元】【明】(大正1，715d，n.5)。


� 如＝知【宋】【元】(大正1，715d，n.6)。


� 彼＝從【聖】。(大正1，716d，n.1)。


� （真）＋實【宋】【元】【明】(大正1，716d，n.2)。


� 劒摩＝釰磨【聖】(大正1，716d，n.7)。


� 《大毘婆沙論》卷15 (大正27，73a11〜29)；《瑜伽師地論》卷83：「復次，初善者：謂聽聞時，生歡喜故。中善者：謂修行時，無有艱苦；遠離二邊，依中道行故。後善者：謂極究竟離諸垢故，及一切究竟離欲為後邊故。義妙者：謂能引發利益安樂故。文巧者：謂善緝綴名身等故，及語具圓滿故。純一者：謂不與一切外道共故。圓滿者：謂無限量故，最尊勝故。清淨者：謂自性解脫故。鮮白者：謂相續解脫故。梵行者：謂八聖支道；當知此道，由純一等四種妙相之所顯說。諦聽者：謂於如是相法，勸令審聽。應善懇到者：謂勸令無倒，無間殷重，如理思惟。」(大正30，763b11〜22)


� 《瑜伽師地論》卷13：「復次，如《分別四撿行定經》中，由四種相，撿行一切三摩地等，謂此等持是順退分，乃至此是順決擇分。」(大正30，342c12-14)


� 相＝想【元】【明】＊(大正1，716d，n.8)。


� 《佛光阿含藏‧中阿含(三)》，p.1587，n.7：「『欲樂相應念想』：初禪以下的欲界之樂，亦即念想之意。」


� 住＝作【元】【明】(大正1，716d，n.9)。


� 《佛光阿含藏‧中阿含(三)》，p.1589，n.1：「禪」，麗本作「離」，今依據宋、元、明三本與聖本改作「禪」；離＝禪【宋】【元】【明】【聖】＊(大正1，716d，n.10)。


� 令＝念【聖】(大正1，716d，n.12)。


� 所相＝所退【元】，＝所想【明】(大正1，717d，n.2)。


� 求＝取【聖】(大正1，717d，n.3)。


� 然＝樂【聖】(大正1，717d，n.5)。


� 相＝想【聖】＊(大正1，718d，n.1)。


� 進＝退【宋】【元】【明】(大正1，718d，n.2)。


� 齊＝齋【聖】(大正1，718d，n.3)。


� 《中阿含．217經》卷60 (大正1，802b)。

